
Shivaproktam Arunachalakshetravarnanam

శివప్రోక్తం   అరుణాచలక్షేత్రవర్ణనమ్ 

(శివరహస్యాన్తర్గతే  ఉగ్రాఖ్యే )
శ్రీశివ  ఉవాచ
శివే సుక్షేత్రమస్త్యేకమరుణాచలనామకమ్  ।
అరుణాచలనాథస్య స్మరణం మఙ్గలప్రదమ్   ॥ ౧॥
తత్ర సన్తి  మహాన్తో హి శివశాస్త్రవిశారదాః  ।
రుద్రాక్షభస్మాభరణాః  శ్రీరుద్రాధ్యాయజాపకాః   ॥౨॥
తత్ర బ్రహ్మసరో  నామ సరస్తిష్ఠతి  శోభనే ।
తత్రైకస్నానమాత్రేణ   ముచ్యన్తే సర్వకిల్బిషైః  ॥ ౩॥
శివే మకరసఙ్క్రాన్తావరుణాచలనాయకమ్ ।
దృష్ట్వా  విముచ్యతే పాపైరన్తైరపి   సర్వథా ॥ ౪॥
తత్రారుణాచలేశస్య  రవిసఙ్క్రమణే శుచిః ।
ఏకం ప్రదక్షిణం  కృత్వా న పునర్గర్భభాగ్భవేత్  ॥ ౫॥
విష్ణుబ్రహ్మాదయో   దేవా రవిసఙ్క్రమణే శివే ।
తత్రారుణాచలేశస్య  కుర్వన్త్యేవ ప్రదక్షిణమ్  ॥౬॥
అరుణాచలనాథంయో రథారూఢం విలోకయేత్ ।
న తస్య భూయః సంసారసాగరే పతనం శివే ॥ ౭॥
వేదాః స్తువన్తి  సతతమరుణాచలనాయకమ్ ।
మునయః సిద్ధగన్ధర్వాః   స్తువన్తి  సతతం శివే ॥౮॥
॥ ఇతి శివరహస్యాన్తర్గతే  శివప్రోక్తం   అరుణాచలక్షేత్రవర్ణనం   సమ్పూర్ణమ్  ॥
-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౨౧। ౧-౮॥
- .. shrIshivarahasyam . ugrAkhyaH saptamAMshaH . adhyAyaH 21 . 1-8..

శివప్రోక్తం   అరుణాచలక్షేత్రవర్ణనమ్ 

Śiva శివ tells Pārvatī పార్వతీ about the Aruṇācālakṣetra అరుణాచలక్షేత్ర and the

Brahmasara బ్రహ్మసర  lake located there. He highlights the merits of having darśana

దర్శన and doing Pradakṣiṇā ప్రదక్షిణా  of the Aruṇācāleśa అరుణాచలేశ during Solar

Transits (RaviSaṅkramaṇa రవిసఙ్క్రమణ) - especially on Makara Saṅkrānti మకర
సఙ్క్రాన్తి. He also mentions about the merits of witnessing Rathāruḍha Aruṇācalanātha

రథారూఢ అరుణాచలనాథ.

